
		இப்பக்கம் மெய்ப்பு பார்க்கப்படவில்லை
திருக்குறள்
வரைவிண்மகளிரைச் சார்ந்து ஒழுகுதல், கள்ளுண்ணல், புகை பிடித்தல், கவற்ாடல் முதலியன தனக்கும், தன்னுயிருக்கும் தீங்கு செய்தலாகிய ஒழுக்கக் கேடுகள். சலத்தால் பொருள் செய்தல் சார்ந்தார்க்குச் செய்யும் தீங்காகும். ஆதலால், அது சமூக ஒழுக்கக் கேடாகும். அடக்கமுடைமையைச் சார்ந்து ஒழுக்கமுடைமை இருந்தால்தான் அடக்கமுடைமை நிலைபெறும்; அடக்கமுடைமையைச் சார்ந்த ஒழுகலாறு ஒழுக்கமுடைமை. எல்லா ஒழுக்கங்களும் மனித நேயம் என்ற பொது ஒழுக்கத்தினை மேற்கொள்ளுவதன் மூலம் எய்த இயலும்.
131. ஒழுக்கம் விழுப்பம் தரலான் ஒழுக்கம்
உயிரினும் ஒம்பப் படும்.
ஒழுக்கம் எல்லாருக்கும் சிறப்பைத் தருவது. ஆதலால் அந்த ஒழுக்கம் உயிரிலும் சிறப்புடையதாகப் பேணிக்காக்கப்படும்.
“ஒழுக்கம்' என்றால் நல்லொழுக்கத்தையே குறிக்கும்.
உயிர், உடம்பொடு கூடி வாழ்தல் சிறப்புக்களை அடையவேயாம். சிறப்புக்கள் பெறாத வாழ்க்கை இழிவானது; இரங்கத்தக்கது; அழிவை விடக்கொடியது. ஆதலால், 'உயிரினும் ஒம்பப்படும்” என்றார். 134,
132. பரிந்துஓம்பிக் காக்க ஒழுக்கம் தெரிந்துஓம்பித்
தேரினும் அஃதே துணை.
ஒழுக்கத்தை எவ்வகையிலும் கெடாதவாறு வருந்தியும் பேணிக் காக்க. பலவகையறங்களை ஆராய்ந்து அவற்றுள் இம்மை, மறுமை இரண்டுக்கும் துணையாவது யாதென்று தேர்ந்தாலும் இருமைக்கும் ஒழுக்கமே துணையாக அமையும்.
ஒழுக்கம் இம்மையில் ஆக்கத்தையும் புகழையும் தரும்; மறுமையில் விடு பேற்றினைத் தரும். 132,
133. ஒழுக்கம் உடைமை குடிமை இழுக்கம்
இழிந்த பிறப்பாய் விடும்.
நல்லொழுக்கமுடைமையே உயர்குலத் தன்மையாம். தீயொழுக்கம் தாழ்ந்த குலமாகி விடும்.
நல்லொழுக்கமுடைமையே நாட்டின் உறுப்பாகிய குடிமகனுக்குரிய இலக்கணம்; உரிமை. தீய ஒழுக்கம் உடையோர், தம் குடியுரிமையை இழக்க நேரிட்டு நாடற்ற அனாதைகளாவர்.
குடிமை-CTZENSHP குடிமைக்குரியநல்லொழுக்கம், பரந்த நாட்டுச் சமுதாயத்துடன் இணக்கமாக வாழ்தல். 133.
தவத்திரு குன்றக்குடி அடிகளார் உரை 43

